
















































































































































































































































































































































































































































































































































































































































































































































शीलपाहुड ३२३ 

  जानकर उसकी भावना करना, बारंबार अनुभव करना दुःख से (दृढ़तर सम्यक्‌ पुरुषार्थ से) होता 
है और कदाचित्‌ ज्ञान की भावनासहित भी जीव हो जावे तो विषयों को दुःख से त्यागता है। 

भावार्थ - ज्ञान की प्राप्ति करना, फिर उसकी भावना करना, फिर विषयों का त्याग करना ये 

उत्तरोत्तर दुर्लभ हैं और विषयों का त्याग किये बिना प्रकृति पलटी नहीं जाती है इसलिए पहिले 
ऐसा कहा है कि विषय ज्ञान को बिगाड़ते हैं, अत: विषयों को त्यागना ही सुशील है ।।३।। 

आगे कहते हैं कि यह जीव जबतक विषयों में प्रवर्तता है तबतक ज्ञान को नहीं जानता है और 
ज्ञान को जाने बिना विषयों से विरक्त हो तो भी कर्मों का क्षय नहीं करता है - 

ताव ण जाणदि णाणं विसयबलो जाव वट्ढए जीवो । 
विसए विरत्तमेत्तो ण खबेइ पुराइयं कम्मं।।४।। 

तावत्‌ न जानाति ज्ञानं विषयबल: यावत्‌ वर्त्तते जीव: । 
विषये विरक्तमात्र: न क्षिपते पुरातनं कर्म।।४।। 

अर्थ - जबतक यह जीव विषयबल अर्थात्‌ विषयों के वशीभूत रहता है, तबतक ज्ञान को 
नहीं जानता है और ज्ञान को जाने बिना केवल विषयों में विरक्तमात्र ही से पहिले बाँधे हुए कर्मों 
का क्षय नहीं करता है। 

भावार्थ - जीव का उपयोग क्रमवर्ती है और स्वस्थ (स्वच्छत्व) स्वभाव है, अत: जैसे ज्ञेय 
को जानता है, उससमय उससे तनन्‍्मय होकर वर्तता है, अत: जबतक विषयों में आसक्त होकर 
वर्तता है, तबतक ज्ञान का अनुभव नहीं होता है, इष्ट अनिष्ट भाव ही रहते हैं और ज्ञान का 
अनुभव किये बिना कदाचित्‌ विषयों को त्यागे तो वर्तमान विषयों को छोड़े, परन्तु पूर्व कर्म बाँधे 
थे उनका तो ज्ञान का अनुभव किये बिना क्षय नहीं होता है, पूर्व कर्म के बंध का क्षय करने में 

(स्वसन्मुख) ज्ञान ही का सामर्थ्य है इसलिए ज्ञानसहित होकर विषय त्यागना श्रेष्ठ है, विषयों को 
त्यागकर ज्ञान की ही भावना करना यही सुशील है ।।४।। 

आगे ज्ञान का, लिगग्रहण का तथा तप का अनुक्रम कहते हैं - 

णाणं चरित्तहीणं लिंगग्गहणं च दंसणविह्‌णं । 

संजमहीणो य तवो जड्ड चरइ णिरत्थयं सव्ब ।।५1॥। 

विषय बल हो जबतलक तबतलक आतमज्ञान ना। 
केवल विषय की विरक्ति से कर्म का हो नाश ना ।।४।। 
दर्शन रहित यदि बेष हो चारित्र विरहित ज्ञान हो। 
संयम रहित तप निरर्थक आकास-कुसुम समान हो ।।५।। 

ज्ञानं चारित्रहीनं लिंगग्रहणं च दर्शनविहीन। 

संयमहीन च तप: यदि चरति निरर्थक सर्वम्‌।।५।। 

अर्थ - ज्ञान यदि चारित्ररहित हो तो वह निरर्थक है और लिंग का ग्रहण यदि दर्शनरहित 
हो तो वह भी निरर्थक है तथा संयमरहित तप भी निरर्थक है इसप्रकार ये आचरण करे तो सब 

निरर्थक है। 

भावार्थ - हेय उपादेय का ज्ञान तो हो और त्याग ग्रहण न करे तो ज्ञान निष्फल है, यथार्थ 
श्रद्धान के बिना भेष ले तो वह भी निष्फल है (स्वात्मानुभूति के बल द्वारा) इन्द्रियों को वश में 
करना, जीवों की दया करना यह संयम है इसके बिना कुछ तप करे तो अहिंसादिक विपर्यय हो 
तब तप भी निष्फल हो इसप्रकार से इनका आचरण निष्फल होता है ।।५॥। 

आगे इसीलिए कहते हैं कि ऐसा करके थोड़ा भी करे तो बड़ा फल होता है - 

णाणं चरित्तसुद्ध॑ लिंगग्गहणं च दंसणविसुद्ध । 
संजमसहिदो य तवो थोओ वि महाफलो होड़ ।।६।। 

ज्ञान चारित्रशुद्ध लिंगग्रहणं च दर्शनविशुद्धम्‌। 
संबमसहितं च तप: स्तोकमपि महाफल भवति ।। ६।। 

अर्थ - ज्ञान तो चारित्र से शुद्ध और लिंग का ग्रहण दर्शन से शुद्ध तथा संयम सहित तप ऐसे 
थोड़ा भी आचरण करे तो महाफलरूप होता है। 

भावार्थ - ज्ञान थोड़ा भी हो और आचरण शुद्ध करे तो बड़ा फल हो और यथार्थ श्रद्धापूर्वक 
भेष ले तो बड़ा फल करे जैसे सम्यग्दर्शनसहित श्रावक ही हो तो श्रेष्ठ और उसके बिना मुनि का 

भेष भी श्रेष्ठ नहीं है, इख्ट्रियसंयम प्राणीसंयम सहित उपवासादिक तप थोड़ा भी करे तो बड़ा फल 

होता है और विषयाभिलाष तथा दयारहित बड़े कष्ट सहित तप करे तो भी फल नहीं होता है, ऐसे 
SAT HEH 

आगे कहते हैं कि यदि कोई ज्ञान को जानकर भी विषयासक्त रहते हैं वे संसार ही में भ्रमण 

करते हैं - 

  

  

  

  

णाणं णाऊण णरा केई विसयाइभावसंसत्ता | 

हिंडंति चादुरगदिं विसएसु विमोहिया मूढ़ा।।७।। 

दर्शन सहित हो वेश चारित्र शुद्ध सम्यग्ज्ञान हो। 
संयम सहित तप अल्प भी हो तदपि सुफल महान हो ।।६।। 

ज्ञान॑ ज्ञात्वा नरा: केचित्‌ विषयादिभावसंसक्ता: । 
हिंडंते चतुर्गतिं विषयेषु विमोहितां मूढ़ा:।।७।। 

अर्थ - कई मूढ़ मोही पुरुष ज्ञान को जानकर भी विषयरूप भावों में आसक्त होते हुए 

चतुर्गतिरूप संसार में भ्रमण करते हैं, क्योंकि विषयों से विमोहित होने पर ये फिर भी जगत में प्राप्त 
होंगे इसमें भी विषय कषायों का ही संस्कार है। 

भावार्थ - ज्ञान प्राप्त करके विषय कषाय छोड़ना अच्छा है, नहीं तो ज्ञान भी अज्ञानतुल्य ही 

है।।७॥ 
आगे कहते हैं कि जब ज्ञान प्राप्त करके इसप्रकार करे तब संसार कटे - 

जे पुण विसयविरत्ता णाणं णाऊण भावणासहिदा | 
छिंदेति चादुरगदिं तवगुणजुत्ता ण संदेहो |।८।। 
ये पुनः: विषयविरक्ता: ज्ञान ज्ञात्वा भावनासहिता: । 
छिन्दन्ति चतुर्गतिं तपोगुणयुक्ता: न संदेह: ।1८।। 

अर्थ - जो ज्ञान को जानकर और विषयों से विरक्त होकर उस ज्ञान की बारबार अनुभवरूप 

भावनासहित होते हैं वे तप और गुण अर्थात्‌ मूलगुण उत्तरगुणयुक्त होकर चतुर्गतिरूप संसार को 
Sad हैं, काटते हैं, इसमें संदेह नहीं है । 

भावार्थ - ज्ञान प्राप्त करके विषय कषाय छोड़कर ज्ञान की भावना करे, मूलगुण उत्तरगुण 

ग्रहण करके तप करे वह संसार का अभाव करके मुक्तिरूप निर्मलदशा को प्राप्त होता है - यह 
शीलसहित ज्ञानरूप मार्ग है। 

आगे इसप्रकार शीलसहित ज्ञान से जीव शुद्ध होता है उसका दृष्टान्‍्त कहते हैं - 

We want विसुद्धं धम्मइयं खडियलवणलेवेण । 
तह जीवो वि विसुद्धं णाणविसलिलेण विमलेण ।।९।। 

ज्ञान हो पर विषय में हों लीन जो नर जगत में। 
रे विषयरत वे मूढ़ डोलें चार गति में निरन्तर ।।७।। 

जानने की भावना से जान निज को विरत हों। 

रे बे तपस्वी चार गति को छेदते संदेह ना।।८।। 
जिसतरह कंचन शुद्ध हो खड़िया-नमक के लेप से । 
बस उसतरह हो जीव निर्मल ज्ञान जल के लेप से ।।९।। 

यथा कांचन विशुद्धं धमत्‌ खटिकालघणलेपेन । 

तथाजीवोऊपि विशुद्ध: ज्ञानविसलिलेनं विमलेन ।। ९।। 

अर्थ - जैसे कांचन अर्थात्‌ सुवर्ण खडिय अर्थात्‌ सुहागा (खड़िया क्षार) और नमक के लेप 
से विशुद्ध निर्मल कांतियुक्त होता है, वैसे ही जीव भी विषयकषायों के मलरहित निर्मल ज्ञानरूप 
जल से प्रक्षालित होकर कर्मरहित विशुद्ध होता है। 

भावार्थ - ज्ञान आत्मा का प्रधान गुण है, परन्तु मिथ्यात्व विषयों से मलिन है इसलिए 
मिथ्यात्व-विषयरूप मल को दूर करके इसकी भावना करे इसका एकाग्रता से ध्यान करे तो कर्मों 

का नाश करे, अनन्तचतुष्टय प्राप्त करके मुक्त होकर शुद्धात्मा होता है, यहाँ सुवर्ण का al evra 

है वह जानना IS I 

आगे कहते हैं कि जो ज्ञान पाकर विषयासक्त होता है वह ज्ञान का दोष नहीं है, कुपुरुष का 

दोष है - 

  

  

  

  

णाणस्स णत्थि दोसो कुप्पुरिसाणं वि मंदबुद्धीणं । 
जे णाणगव्विदा होऊण्णं विसएसु रज्जंति ।।१०।। 

ज्ञानस्थ नास्ति दोष: कापुरुषस्थापि मंदबुद्धे: । 
ये ज्ञानगर्विता: भूत्वा विषयेषु रज्जन्ति ।॥९०।। 

अर्थ - जो पुरुष ज्ञानगर्बित होकर ज्ञानमद से विषयों में रंजित होते हैं सो यह ज्ञान का ही दोष 
नहीं है वे मंदबुद्धि कुपुरुष हैं, उनका दोष है। 

भावार्थ - कोई जाने कि ज्ञान से बहुत पदार्थों को जाने तब विषयों में रंजायमान होता है सो 

यह ज्ञान का दोष है, यहाँ आचार्य कहते हैं कि ऐसे मत जानो, ज्ञान प्राप्त करके विषयों में 

रंजायमान होता है सो यह ज्ञान का दोष नहीं है, यह पुरुष मंदबुद्धि है और कुपुरुष है उसका दोष 
है, पुरुष का होनहार खोटा होता है तब बुद्धि बिगड़ जाती है फिर ज्ञान को प्राप्त कर उसके मद में 
मस्त हो विषयकषायों में आसक्त हो जाता है तो यह दोष- अपराध पुरुष का है, ज्ञान का नहीं है। 

ज्ञान का कार्य तो वस्तु को जैसी हो वैसी बता देना ही है, पीछे प्रवर्तना तो पुरुष का कार्य है, 
इसप्रकार जानना चाहिए ।।१०॥। 

हो ज्ञानगर्भित विषयसुख में रमें जो जन योग से। 

उस मंदबुद्धि कापुरुष के ज्ञान का कुछ दोष ना ।।१०।। 

आगे कहते हैं कि पुरुष को इसप्रकार निर्वाण होता है - 

'णाणेण दंसणेण य तवेण चरिएण सम्मसहिएण | 

होहदि परिणिव्वाणं जीवाण चरित्तसुद्धाणं ।।११।। 
ज्ञानेन दर्शेन च तपसा चारित्रेण सम्यकत्वसहितेन । 
भविष्यति परिनिर्वार्ण जीवानां चारित्रशुद्धानाम्‌ ।।११।। 

अर्थ - ज्ञान दर्शन तप इनका सम्यक्त्व भावस॒हित आचरण हो तब चारित्र से शुद्ध जीवों को 

निर्वाण की प्राप्ति होती है। 

भावार्थ - सम्यक्त्व सहित ज्ञान दर्शन तप का आचरण करे तब चारित्र शुद्ध होकर राग- 
द्रेषभाव मिट जावे तब निर्वाण होता है, यह मार्ग है ।।११॥ (तप-शुद्धोपयोगरूप मुनिपना, यह 
हो तो २२ प्रकार व्यवहार के भेद हैं।) 

आगे इसी को शील की मुख्यता द्वारा नियम से निर्वाण कहते हैं - 

सील॑ रक्‍्खंताणं दंसणसुद्धाण दिढचरित्ताणं। 

अत्थि धुवं णिव्वाणं विसएसु विरत्तचित्ताणं ।।१२।। 

शील॑ रक्षतां दर्शनशुद्धानां दृढ़चारित्राणाम्‌। 
अस्ति ध्रुव॑ निर्वा्ं विषयेषु विरक्तचित्तानाम्‌।। १ २।। 

अर्थ - जिन पुरुषों का चित्त विषयों से विरक्त है, शील की रक्षा करते हैं, दर्शन से शुद्ध हैं और 
जिनका चारित्र दृढ़ है ऐसे पुरुषों को ध्रुव अर्थात्‌ निश्चय से-नियम से निर्वाण होता है। 

भावार्थ - विषयों से विरक्त होना ही शील की रक्षा है, इसप्रकार से जो शील की रक्षा करते 
हैं, उन ही के सम्यग्दर्शन शुद्ध होता है और चारित्र अतिचाररहित शुद्ध- दृढ़ होता है ऐसे पुरुषों को 
नियम से निर्वाण होता है। जो विषयों में आसक्त हैं, उनके शील बिगड़ता है तब दर्शन शुद्ध न 

होकर चारित्र शिथिल हो जाता है, तब निर्वाण भी नहीं होता है, इसप्रकार निर्वाण मार्ग में शील 

ही प्रधान है।।१२।॥। 

  

    

  

जब ज्ञान, दर्शन, चरण, तप सम्यक्त्व से संयुक्त हो। 

तब आतमा चारित्र से प्राप्ति करे निर्वाण की ।।१९।। 

शील रक्षण शुद्ध दर्शन चरण विषयों से विरत। 
जो आत्मा वे नियम से प्राप्ति करें निर्वाण की ।।१२।।

आगे कहते हैं कि कदाचित्‌ कोई विषयों से विरक्त न हुआ और मार्ग विषयों से विरक्त 
होनेरूप ही कहता है उसको मार्ग की प्राप्ति होती भी है, परन्तु जो विषय सेवन को ही मार्ग 
कहता है, तो उसका ज्ञान भी निरर्थक है - 

विसएसु मोहिदाणं कहिय॑ मग्गं पि इट्टदरिसीणं । 
उम्मग्गं दरिसीणं णाणं पि णिरत्थयं तेसिं।।१३॥। 

विषयेषु मोहितानां कथितो मार्गोडपि इष्टदर्शिनां । 

उन्मार्ग दर्शिनां ज्ञानमपि निरर्थक॑ तेषाम्‌।।१३।। 

अर्थ - जो पुरुष इष्ट मार्ग को दिखानेवाले ज्ञानी हैं और विषयों से विमोहित हैं तो भी 
उनको मार्ग की प्राप्ति कही है, परन्तु जो उन्मार्ग को दिखानेवाले हैं उनकी तो ज्ञान की प्राप्ति भी 
निरर्थक है। 

भावार्थ - पहिले कहा था कि ज्ञान और शील के विरोध नहीं है और यह विशेष है कि ज्ञान 
हो और विषयासक्त होकर ज्ञान बिगड़े तब शील नहीं है । अब यहाँ इसप्रकार कहा है कि ज्ञान प्राप्त 
करके कदाचित्‌ चारित्रमोह के उदय FT (Sarat) विषय न छूटे वहाँ तक तो उनमें विमोहित रहे 
और मार्ग की प्ररूपणा विषयों के त्यागरूप ही करे उसको तो मार्ग की प्राप्ति होती भी है, परन्तु 

जो मार्ग ही को कुमार्गरूप प्ररूपण करे विषय-सेवन को सुमार्ग बतावे तो उसकी तो ज्ञान-प्राप्ति 
भी निरर्थक ही है, ज्ञान प्राप्त करके भी मिथ्यामार्ग प्ररूपे उसके ज्ञान कैसा ? वह ज्ञान मिथ्याज्ञान है । 

यहाँ यह आशय सूचित होता है कि सम्यक्त्वसहित अविरत सम्यग्दृष्टि तो अच्छा है, क्योंकि 
सम्यग्दृष्टि कुमार्ग की प्ररूपणा नहीं करता है, अपने को (चारित्रदोष से) चारित्रमोह का उदय 
प्रबल हो तबतक विषय नहीं छूटते हैं इसलिए अविरत है परन्तु जो सम्यग्दृष्टि नहीं है और ज्ञान भी 
बड़ा हो, कुछ आचरण भी करे, विषय भी छोड़े और कुमार्ग का प्ररूपण करे तो वह अच्छा नहीं 
है, उसका ज्ञान और विषय छोड़ना निरर्थक है, इसप्रकार जानना चाहिए ॥१३॥। 

आगे कहते हैं कि जो उन्मार्ग के प्ररूपण करनेवाले कुमत-कुशाख््र की प्रशंसा करते हैं, वे 
बहुत शास्त्र जानते हैं तो भी शीलकब्रतज्ञान से रहित हैं, उनके आराधना नहीं है - 

कुमयकुसुदपसंसा जाणंता बहुविहाईं सत्थाई । 
शीलवदणाणरहिदा ण हु ते आराधया होंति ।।१४।। 

  

  

  

  

    

  

  

सन्‍्मार्गदर्शी ज्ञानि तो है सुज्ञ यद्यपि विषयरत। 
किन्तु जो उन्मार्गदर्शी ज्ञान उनका व्यर्थ है।।१३।।

कुमतकुश्रुतप्रशंसका: जानंतो बहुविधानि शास्त्राणि। 

शीलब्रतज्ञानरहिता न स्फुटं ते आराधका भवंति ।।१४।। 

अर्थ - जो बहुत प्रकार के शास्त्रों को जानते हैं और कुमत कुशास्त्र की प्रशंसा करनेवाले हैं वे 

शीलब्रत और ज्ञान रहित हैं, वे इनके आराधक नहीं हैं। 

भावार्थ - जो बहुत शात्त्रों को जानकर ज्ञान तो बहुत रखते हैं और कुमत कुशास्त्रों की 
प्रशंसा करते हैं तो जानो कि इनके कुमत से और कुशाख्त्र से राग है प्रीति है तब उनकी प्रशंसा 
करते हैं - ये तो मिथ्यात्व के चिह्न हैं, जहाँ मिथ्यात्व है वहाँ ज्ञान भी मिथ्या है और विषय- 

कषायों से रहित होने को शील कहते हैं वह भी उसके नहीं है, ब्रत भी उसके नहीं है, कदाचित्‌ 

कोई ब्रताचरण करता है तो भी मिथ्याचारित्ररूप है, इसलिए दर्शन ज्ञान चारित्र का आराधनेवाला 

नहीं है, मिथ्यादृष्टि है ।।१४।। 

आगे कहते हैं कि यदि रूप सुन्दरादिक सामग्री प्राप्त करे और शील रहित हो तो उसका मनुष्य 

जन्म निरर्थक है - 

रूवसिरिगव्विदा्ं जुब्वणलावण्णकंतिकलिदाणं । 

सीलगुणवज्िदाणं णिरत्थयं माणुसं जम्म |।१५।। 

रूपश्रीगर्वितानां यौवनलावण्यकांतिकलितानाम्‌ । 

शीलगुणवर्जितानां निरर्थक॑ मानु्ष जन्म ।1१५।। 

अर्थ - जो पुरुष यौवन अवस्था सहित हैं और बहुतों को प्रिय लगते हैं ऐसे लावण्य सहित 
हैं, शरीर की कांति-प्रभा से मंडित है और सुन्दर रूप लक्ष्मी संपदा से गर्वित हैं, मदोन्मत्त हैं, 

परन्तु बे यदि शील और गुणों से रहित हैं तो उनका मनुष्य जन्म निरर्थक है। 

भावार्थ - मनुष्य जन्म प्राप्त करके शीलरहित हैं, विषयों में आसक्त रहते हैं, सम्यग्दर्शन ज्ञान 

चारित्र गुणों से रहित हैं और यौवन अवस्था में शरीर की लावण्यता कांतिरूप सुन्दर धन, संपदा 
प्राप्त करके इनके गर्व से मदोन्मत्त रहते हैं तो उन्होंने मनुष्य जन्म निष्फल खोया, मनुष्य जन्म में 

  

  

  

  

  

  

  

  

यद्यपि बहुशासत्र जाने कुमत कुश्रुत प्रशंसक । 

रे शीलब्रत से रहित हैं वे आत्म-आराधक नहीं ।।१४।। 
रूप योवन कान्ति अर लावण्य से सम्पन्न जो। 

पर शीलगुण से रहित हैं तो निरर्थक मानुष जनम ।।१५।।

सम्यग्दर्शनादिक का अंगीकार करना और शील संयम पालना योग्य था वह तो अंगीकार किया 

नहीं तब मनुष्यजन्म निष्फल ही गया। 

ऐसा भी बताया है कि पहिली गाथा में कुमत-कुशाख्र की प्रशंसा करनेवाले का ज्ञान निरर्थक 
कहा था वैसे ही यहाँ रूपादिक का मद करे तो यह भी मिथ्यात्व का चिह्न है, जो मद करे उसे 

मिथ्यादृष्टि ही जानना तथा लक्ष्मी रूप यौवन कांति से मंडित हो और शीलरहित व्यभिचारी हो 

तो उसकी लोक में निंदा ही होती है ।।1१५॥। 

आगे कहते हैं कि बहुत शास्त्रों का ज्ञान होते हुए भी शील ही उत्तम है - 

वायरणछ दवइसे सियववहारणायसत्थे सु । 

वेदेकण weg a ag aa sam wee 

व्याकरणछन्दोवैशेषिकव्यवहारन्यायशास्त्रेषु । 
विदित्वा श्रुतेषु च तेषु श्रुतं उत्तमं शीलम्‌।।१६।। 

अर्थ - व्याकरण Se ATH TASK AAS ये शाख और श्रुत अर्थात्‌ जिनागम इनमें 

उन व्याकरणादिक को और श्रुत अर्थात्‌ जिनागम को जानकर भी इनमें शील हो वही उत्तम है। 

भावार्थ - व्याकरणादिक शास्त्र जाने और जिनागम को भी जाने तो भी उनमें शील ही उत्तम 

है। शास्त्रों को जानकर भी विषयों में ही आसक्त है तो उन शास्त्रों का जानना वृथा है, उत्तम नहीं 
है।।१६॥ 

आगे कहते हैं कि जो शील गुण से मंडित हैं, वे देवों के भी वल्लभ हैं - 

सीलगुणमंडिदाणं देवा भवियाण वलल्‍लहा होंति। 
सुदपारयपउरा ण॑ दुस्सीला अप्पिला लोए।।१७।। 

शीलगुणमंडितानां देवा भव्यानां वल्‍लभा भवंति। 
श्रुतपारगप्रचुरा: न॑ दुःशीला अल्पका: लोके ।।१७।। 

अर्थ - जो भव्यप्राणी शील और सम्यग्दर्शनादि गुण से मंडित है बह देवों के भी उनका देव 

  

  

व्याकरण Beas न्याय जिनश्रुत आदि से सम्पन्नता । 
हो किन्तु इनमें जान लो तुम परम उत्तम शील गुण ।।१६।। 

शील गुण मण्डित पुरुष की देव भी सेवा करें। 
ना कोई पूछे शील विरहित शास्त्रपाठी जनों को ।।१७।।

भी वल्‍लभ होते हैं, उनकी सेवा देव भी करते हैं, जो श्रुत॒पारग अर्थात्‌ शास्त्र के पार पहुँचे हैं, 
ग्यारह अंग तक पढ़े हैं, ऐसे बहुत हैं और उनमें कई शीलगुण से रहित हैं, दुःशील हैं, विषय- 
कषायों में आसक्त हैं वे तो लोक में अल्पका अर्थात्‌ न्यून हैं, वे मनुष्यों के भी प्रिय नहीं होते हैं 
तब देव कहाँ से सहायक हो ? 

भावार्थ - शास्त्र बहुत जाने और विषयासक्त हो तो उसका कोई सहायक न हो, चोर और 
अन्यायी की लोक में कोई सहायता नहीं करता है, परन्तु शीलगुण से मंडित हो और ज्ञान थोड़ा 
भी हो तो उसके उपकारी सहायक देव भी होते हैं, तब मनुष्य तो सहायक होते ही हैं। शील 
गुणवाला सबका प्यारा होता है ।।१७।। 

आगे कहते हैं कि जिनके शील है सुशील हैं उनका मनुष्यभव में जीना सफल है अच्छा है - 

सव्वे वि य परिहीणा रूवणिरूवा वि पडिदसुवया वि। 
सील॑ जेसु सुसील॑ सुजीविद॑ माणुसं तेसिं।।१८।। 

सर्वेषपि च परिहीना: रूपविरूपा अपि पतितसुवयसोडसि । 
viet येषु सुशील संजीविद॑ मानुष्य॑ तेषाम्‌।।१८।। 

अर्थ - जो सब प्राणियों में हीन हैं, कुलादिक से न्यून हैं और रूप से विरूप हैं, सुन्दर नहीं हैं, 
'पतितसुवयस: अर्थात्‌ अवस्था से सुन्दर नहीं है, वृद्ध हो गये हैं, परन्तु जिनमें शील सुशील है, 
स्वभाव उत्तम है, कषायादिक की तीव्र आसक्तता नहीं है उनका मनुष्यपना सुजीवित है, जीना 

अच्छा है। 

भावार्थ - लोक में सब सामग्री से जो न्यून हैं, परन्तु स्वभाव उत्तम है, विषय-कषायों में 
आसक्त नहीं हैं तो वे उत्तम ही हैं, उनका मनुष्यभव सफल है, उनका जीवन प्रशंसा के योग्य 

SURE 

आगे कहते हैं कि जितने भी भले कार्य हैं वे सब शील के परिवार हैं - 

जीवदया दम सच्च॑ अचोरियं बंभचेरसंतोसे | 

सम्महंसण णाणं तओ य सीलस्स परिवारों ।1१९।। 

हों हीन कुल सुन्दर न हों सब प्राणियों से हीन हों । 
हों वृद्ध किन्तु सुशील हों नरभव उन्हीं का सफल है।।१८ ।। 
इन्द्रियों का दमन करुणा सत्य सम्यक्‌ ज्ञान-तप। 
अचोौर्य ब्रह्मोपासना सब शील के परिवार हैं।।१९।। 

जीवदया दम: सत्यं अचोौर्य ब्रह्मचर्यसंतोषो । 

सम्यग्दर्शन ज्ञानं तपश्च शीलस्य परिवार: ।।१९।। 

अर्थ - जीवदया, इन्द्रियों का दमन, सत्य, अचौर्य, ब्रह्मचर्य, संतोष, सम्यग्दर्शन, ज्ञान, तप 

- ये सब शील के परिवार हैं। 

भावार्थ - शील स्वभाव तथा प्रकृति का नाम प्रसिद्ध है। मिथ्यात्वसहित कषायरूप ज्ञान 

की परिणति तो दुःशील है इसको संसारप्रकृति कहते हैं, यह प्रकृति पलटे और सम्यक्‌ प्रकृति हो 

वह सुशील है इसको मोक्षसन्मुख प्रकृति कहते हैं। ऐसे सुशील के जीवदयादिक गाथा में कहे 
वे सब ही परिवार हैं, क्योंकि संसारप्रकृति पलटे तब संसारदेह से वैराग्य हो और मोक्ष से अनुराग 

हो तब ही सम्यग्दर्शनादिक परिणाम हों, फिर जितनी प्रकृति हो वह सब मोक्ष के सनन्‍्मुख हो, यही 

सुशील है। जिसके संसार का अंत आता है, उसके यह प्रकृति होती है और यह प्रकृति न हो 

तबतक संसारभ्रमण ही है, ऐसे जानना ।।१९॥। 

आगे शील ही तप आदिक हैं ऐसे शील की महिमा कहते हैं - 

सील॑ तवो विसुद्धं दंसणसुद्धी य णाणसुद्धी य। 

सील॑ विसयाण अरी सील॑ मोक्खस्स सोवाणं ।।२०।। 

viet तप: विशुद्धं दर्शनशुद्धिश्च ज्ञानशुद्धिश्च । 

शील॑ विषयाणामरि: शील ॑ मोक्षस्थ सोपानम्‌ ।। २०।। 

अर्थ - शील ही विशुद्ध निर्मल तप है, शील ही दर्शन की शुद्धता है, शील ही ज्ञान की 
शुद्धता है, शील ही विषयों का शत्रु है और शील ही मोक्ष की सीढ़ी है। 

भावार्थ - जीव-अजीव पदार्थों का ज्ञान करके उसमें से मिथ्यात्व और कषायों का अभाव 

करना यह सुशील है, यह आत्मा का ज्ञानस्वभाव है, वह संसारप्रकृति मिटकर मोक्षसन्मुख प्रकृति 

हो तब इस शील ही के तप आदिक सब नाम हैं - निर्मल तप, शुद्ध दर्शन ज्ञान, विषय-कषायों 
का मेटना, मोक्ष की सीढ़ी - ये सब शील के नाम के अर्थ हैं, ऐसे शील के माहात्म्य का वर्णन 
किया है और यह केवल महिमा ही नहीं है, इन सब भावों के अविनाभावीपना बताया है ।।२०।। 

आगे कहते हैं कि विषयरूप विष महा प्रबल है - 

  

  

  

  

  

  

शील दर्शन-ज्ञान शुद्धि शील विषयों का रिपू। 
शील निर्मल तप अहो यह शील सीढ़ी मोक्ष की ।।२०।।

We विसयलुद्ध विसदो तह थावरजंगमाण घोराणं । 

सव्वेसिं पि विणासदि विसयविसं दारुणं होई ।।२१।। 

यथा विषयलुब्ध: विषद: तथा स्थावरजंगमान्‌ घोरान्‌। 
सर्वान्‌ अपि विनाशयति विषयविषं दारुणं भवति । 1 २१।। 

अर्थ - जैसे विषय सेवनरूपी विष विषयलुब्ध जीवों को विष देनेवाला है वैसे ही घोर तीक्र 
स्थावर जंगम सब ही विष प्राणियों का विनाश करते हैं तथापि इन सब विषों में विषयों का विष 

उत्कृष्ट है, तीत्र है। 

भावार्थ - जैसे हस्ती, मीन, भ्रमर, पतंग आदि जीब विषयों में लुब्ध होकर विषयों के वश 

हो नष्ट होते हैं, वैसे ही स्थावर का विष मोहरा सोमल आदिक और जंगम का विष सर्प घोहरा 

आदिक का विष इन विषों से भी प्राणी मारे जाते हैं, परन्तु सब विषों में विषयों का विष अति ही 
तीव्र 1128 1 

आगे इसी का समर्थन करने के लिए विषयों के विष का तीब्रपना कहते हैं कि विष की वेदना 

से तो एकबार मरता है और विषयों से संसार में भ्रमण करता है - 

OTR एक्कम्मि य जम्मे मरिज्ज विसवेयणाहदो जीवो । 

विसयविसपरिहया wt waft संसारकंतारे ।।२२।। 

वारे एकस्मिन्‌ च जन्मनि गच्छेत्‌ विषवेदनाहत: जीव: । 

'विषयविषपरिहता भ्रमंति संसारकांतारे ।1२२।। 

अर्थ - विष की वेदना से नष्ट जीव तो एक जन्म में ही मरता है, परन्तु विषयरूप विष से नष्ट 

जीव अतिशयतया-बारबार संसाररूपी बन में भ्रमण करते हैं। (पुण्य की और राग की रुचि वही 

विषयबुद्धि है ।) 

भावार्थ - अन्य सर्पादिक के विष से विषयों का विष प्रबल है, इनकी आसक्ति से ऐसा 

कर्मबंध होता है कि उससे बहुत जन्म मरण होते हैं ।।२२॥। 

  

  

  

  

हैं यद्यपि सब प्राणियों के प्राण घातक सभी विष। 

किन्तु इन सब विषों में है महादारुण विषयविष ।।२१।। 

बस एक भव का नाश हो इस विषम विष के योग से। 
पर विषयविष से ग्रसितजन चिरकाल भववत में भ्रमें ।।२२।।

आगे कहते हैं कि विषयों की आसक्ति से चतुर्गति में दुःख ही पाते हैं - 

णरएसु वेयणाओ तिरिक्खए AWAY Fras | 

देवेसु वि दोहग्गं लहंति विसयासिया जीवा ।।२३।। 

नरकेषु वेदना: तिर्यक्षु मानुषेषु दुःखानि। 
देवेषु अपि दौर्भाग्यं लभंते विषयासक्ता जीवा: ।1२३।। 

अर्थ - विषयों में आसक्त जीव नरक में अत्यंत वेदना पाते हैं, तिर्यचों में तथा मनुष्यों में 
दुःखों को पाते हैं और देवों में उत्पन्न हों तो वहाँ भी दुर्भाग्यपना पाते हैं, नीच देव होते हैं, 

इसप्रकार चारों गतियों में दुःख ही पाते हैं। 

भावार्थ - विषयासक्त जीवों को कहीं भी सुख नहीं है, परलोक में तो नरक आदिक के 

दुःख पाते ही हैं, परन्तु इस लोक में भी इनके सेवन करने में आपत्ति व कष्ट आते ही हैं तथा 

सेवन से आकुलता; दुःख ही है, यह जीव भ्रम से सुख मानता है, सत्यार्थ ज्ञानी तो विरक्त ही 
SATS URI 

आगे कहते हैं कि विषयों को छोड़ने से कुछ भी हानि नहीं है - 

तुसधम्मंतबलेण य जह दव्वं ण हि णराण गच्छेदि । 
तवसीलमंत कुसली खव॑ति विसयं विस व खल॑ ।। २४।। 

तुषधमद्बलेन च यथा द्र॒व्यं न हि नराणां गच्छति | 
तप: शीलमंत: कुशला: क्षिपंते विषयं विषमिव खल॑ ।। २४।। 

अर्थ - जैसे तुषों के चलाने से, उड़ाने से मनुष्य का कुछ द्रव्य नहीं जाता है वैसे ही तपस्वी 

और शीलवानू पुरुष विषयों को खल की तरह क्षेपते हैं, दूर फेंक देते हैं। 

भावार्थ - जो ज्ञानी तप शील सहित हैं उनके इन्द्रियों के विषय खल की तरह हैं, जैसे ईख 

का रस निकाल लेने के बाद खल नीरस हो जाते हैं तब वे फेंक देने के योग्य ही हैं, वैसे ही विषयों 

को जानना, रस था वह तो ज्ञानियों ने जान लिया तब विषय तो खल के समान रहे, उनके त्यागने 

अरे विषयासक्त जन नर और तिर्यग्‌ योनि में। 

दुःख सहें यद्यपि देव हों पर दुःखी हों दुर्भाग्य से ।।२३।। 

अरे कुछ जाता नहीं तुष उड़ाने से जिसतरह। 
विषय सुख को उड़ाने से शीलगुण उड़ता नहीं।।२४।। 

में क्या हानि ? अर्थात्‌ कुछ भी नहीं है। उन ज्ञानियों को धन्य है जो विषयों को ज्ञेयमात्र जानकर 
आसक्त नहीं होते हैं। 

जो आसक्त होते हैं, वे तो अज्ञानी ही हैं, क्योंकि विषय तो जड़पदार्थ हैं, सुख तों उनको 
जानने से ज्ञान में ही था, अज्ञानी ने आसक्त होकर विषयों में सुख माना। जैसे श्वान सूखी हड्डी 
चबाता है तब हड्डी की नोंक मुख के तलवे में चुभती है, इससे तालवा फट जाता है और उसमें से 
खून बहने लगता है तब अज्ञानी श्वान जानता है कि यह रस हड्डी में से निकला है और उस हड्डी 
को बारबार चबाकर सुख मानता है, वैसे ही अज्ञानी विषयों में सुख मानकर बारबार भोगता है, 
परन्तु ज्ञानियों ने अपने ज्ञान ही में सुख जाना है, उनको विषयों के त्याग में दुःख नहीं है, ऐसे 
जानना ॥२४।। 

आगे कहते हैं कि कोई प्राणी शरीर के सब अवयव सुन्दर प्राप्त करता है तो भी सब अंगों में 
शील ही उत्तम है - 

“बट्टेसु य खंडेसु य भद्देसु य विसालेसु अंगेसु। 
अंगेसु य पप्पेसु य सव्वेसु य उत्तमं सील ।।२५।। 

वृत्तेषु च खंडेषु च भद्रेषु च विशालेषु अंगेषु । 
अंगेषु च प्राप्तेषु च सर्वेषु चर उत्तमं शीलं ।।२५।। 

अर्थ - प्राणी के देह में कई अंग तो वृत्त अर्थात्‌ गोल सुघट प्रशंसायोग्य होते हैं, कई अंग 
खंड अर्थात्‌ अर्द्ध गोल सदृश प्रशंसा योग्य होते हैं, कई अंग भद्र अर्थात्‌ सरल सीधे प्रशंसा योग्य 
होते हैं और कई अंग विशाल अर्थात्‌ विस्तीर्ण चौड़े प्रशंसा योग्य होते हैं, इसप्रकार सब ही अंग 
यथास्थान सुन्दर पाते हुए भी सब अंगों में यह शील नाम का अंग ही उत्तम है, यह न हो तो सब 
ही अंग शोभा नहीं पाते हैं, यह प्रसिद्ध है। 

भावार्थ - लोक में प्राणी सर्बाँग सुन्दर हो, परन्तु दुःशील हो तो सब लोक द्वारा निंदा 
करने योग्य होता है, इसप्रकार लोक में भी शील ही की शोभा है तो मोक्ष में भी शील ही को 
प्रधान कहा है, जितने सम्यग्दर्शनादिक मोक्ष के अंग हैं, वे शील ही के परिवार हैं, ऐसा पहिले 
FE SAS URL 

आगे कहते हैं कि जो कुबुद्धि से मूढ़ हो गये हैं वे विषयों में आसक्त हैं, कुशील हैं, संसार में 
भ्रणम करते हैं - 
+ “वह्ठे' पाठान्तर। 

  

    

  

  

meat et Mears et सुविशाल हों इस देह के। 
सब अंग किन्तु सभी में यह शील उत्तम अंग है ।।२५।।

पुरिसेण वि सहियाए कुसमयमूढेहि विसयलोलेहिं | 

wan waited erage व भूदेहिं।1२६।। 

पुरिषेणापि सहितेन कुसमयमूढ़ै: विषयलोलै: । 
संसारे भ्रमितव्यं अरहटघरट इव भूते: ।।२६॥।। 

अर्थ - जो कुसमय अर्थात्‌ कुमत से मूढु हैं वे ही अज्ञानी हैं और वे ही विषयों में लोलुपी हैं, 
आसक्त हैं, वे जैसे अरहट में घड़ी भ्रमण करती है वैसे ही संसार में भ्रमण करते हैं, उनके साथ 

अन्य पुरु्षो के भी संसार में दुःखसहित भ्रमण होता है। 

भावार्थ - कुमती विषयासक्त मिथ्यादृष्टि आप तो विषयों को अच्छे मानकर सेवन करते हैं। 

कई कुमती ऐसे भी हैं जो इसप्रकार कहते हैं कि सुन्दर विषय सेवन करने से ब्रह्म प्रसन्न होता है 
(यह तो ब्रह्मानन्द है) यह परमेश्वर की बड़ी भक्ति है, ऐसा कहकर अत्यंत आसक्त होकर सेवन 

करते हैं । ऐसा ही उपदेश दूसरों को देकर विषयों में लगाते हैं, वे आप तो अरहट की घड़ी की तरह 
संसार में भ्रमण करते ही हैं, अनेकप्रकार के दुःख भोगते हैं, परन्तु अन्य पुरुषों को भी उनमें 
लगाकर भ्रमण कराते हैं इसलिए यह विषयसेवन दुःख ही के लिए है, दुःख ही का कारण है, ऐसा 
जानकर कुमतियों का प्रसंग न करना, विषयासक्तपना छोड़ना, इससे सुशीलपना होता है ।।२६।। 

आगे कहते हैं कि जो कर्म की गांठ विषय सेवन करके आप ही बाँधी है उसको सत्पुरुष 
तपश्चरणादि करके आप ही काठते हैं - 

आवदेहि कम्मगंठी जा बद्धा “विसयरागरंगेहिं। 
त॑ छिन्दन्ति कयत्था तवसंजमसीलयगुणेण |।।२७।। 

आत्मनि कर्मग्रंथि: या बद्धा विषयरागरागै: । 
तां छिन्दन्ति कृतार्था: तप: संयमशी लगुणेन । 1 २७।। 

अर्थ - जो विषयों के रागरंग करके आप ही कर्म की गांठ बांधी है, उसको कृतार्थ पुरुष 

(उत्तम पुरुष) तप संयम शील के द्वारा प्राप्त हुआ जो गुण उनके द्वारा छेदते हैं, खोलते हैं। 

१. संस्कृत प्रति में - विषयराय मोहेहि' ऐसा पाठ है छाया में विषय राग मोहै है। 

भव-भव भ्रमें अरहट घटीसम विषयलोलुप मूढजन । 
साथ में वे भी भ्रमें जो रहे उनके संग में।।२६॥।। 
इन्द्रिय विषय के संग पढ़ जो कर्म बाँधे स्वयं ही। 

सत्पुरुष उनको खपावे ब्रत-शील-संयमभाव से ।।२७।। 

  भावार्थ - जो कोई आप गांठ घुलाकर बांधे उसको खोलने का विधान भी आप ही जाने, 

जैसे सुनार आदि कारीगर आभूषणादिक की संधि के टांका ऐसा झाले कि यह संधि अदृष्ट हो 
जाय तब उस संधि को टाँके का झालनेवाला ही पहिचानकर खोले वैसे ही आत्मा ने अपने ही 
रागादिक भावों से कर्मों की गांठ बाँधी है, उसको आप ही भेदविज्ञान करके रागादिक के और 

आप के जो भेद हैं उस संधि को पहिचानकर तप संयम शीलरूप भावरूप श्त्रों के द्वारा 

उस कर्मबंध को काटता है, ऐसा जानकर जो कृतार्थ पुरुष हैं वे अपने प्रयोजन के करनेवाले हैं, 

वे इस शीलगुण को अंगीकार करके आत्मा को कर्म से भिन्न करते हैं, यह पुरुषार्थी पुरुषों का 
कार्य है RVI 

आगे जो शील के द्वारा आत्मा शोभा पाता है उसको दृष्न्त द्वारा दिखाते हैं - 

उदधी व रदणभरिदो तवविणयंसीलदाणरयणाण्णं । 

सोहेंतो य ससीलो णिव्वाणमणुत्तरं पत्तो ।।२८।। 
उदधिरिव रत्नभृत: तपोविनयशीलदानरत्नानाम्‌। 
शोभते य सशील: निर्वाणमनुत्तर प्राप्त: ।।२८।। 

अर्थ - जैसे समुद्र रत्नों से भरा है तो भी जलसहित शोभा पोता है वैसे ही यह आत्मा तप, 
विनय, शील, दान - इन रत्नों में शीलसहित शोभा पाता है क्योंकि जो शीलसहित हुआ उसने 

अनुत्तर अर्थात्‌ जिससे आगे और नहीं है ऐसे निर्वाणपद को प्राप्त किया । 

भावार्थ - जैसे समुद्र में रत्न बहुत हैं तो भी जल ही से समुद्र नाम को प्राप्त करता है वैसे ही 
आत्मा अन्य गुणसहित हो तो भी शील से निर्वाणपद को प्राप्त करता है, ऐसे जानना ।।२८।। 

आगे जो शीलवान पुरुष हैं वे ही मोक्ष को प्राप्त करते हैं यह प्रसिद्ध करके दिखाते हैं - 

सुणहाण गद्हण ण गोवसुमहिलाण दीसदे 
HT ¢ Git 
जे सोधंति चउत्थं पिच्छिज्जंता जणेहि सब्वेहिं ।।२९।। 

शुनां गर्दभानां च गोपशुमहिलानां दृश्यते मोक्ष: । 

ज्यों रत्नमंडित उदधि शोभे नीर से बस Tae | 
विनयादि हों पर आत्मा निर्वाण पाता शील से ।।२८।। 
शवान गर्दभ गाय पशु अर नारियों को मोक्ष ना। 
पुरुषार्थ चौथा मोक्ष तो बस पुरुष को ही प्राप्त हो ।।२९।। 

ये शोधयंति चतुर्थ दृश्यतां जनै: सर्वे: ।॥२९।। 
अर्थ - आचार्य कहते हैं कि यह सब लोग देखो- श्वान गर्दभ इनमें और गौ आदि पशु तथा 

स्त्री इनमें किसी को मोक्ष होना दीखता है क्या ? वह तो दीखता नहीं है । मोक्ष तो चौथा पुरुषार्थ 

है इसलिए जो चतुर्थ पुरुषार्थ को सोधते हैं, उन्हीं के मोक्ष का होना देखा जाता है। 

भावार्थ - धर्म, अर्थ, काम, मोक्ष - ये चार पुरुष के प्रयोजन कहे हैं यह प्रसिद्ध है, इसी से 
इनका नाम पुरुषार्थ है ऐसा प्रसिद्ध है । इसमें चौथा पुरुषार्थ मोक्ष है, उसको पुरुष ही सोधते हैं और 
पुरुष ही उसको हेरते हैं, उसकी सिद्धि करते हैं, अन्य श्वान गर्दभ बैल पशु ख्त्री इनके मोक्ष का 

सोधना प्रसिद्ध नहीं है जो हो तो मोक्ष का पुरुषार्थ ऐसा नाम क्यों हो। यहाँ आशय ऐसा है कि 
मोक्ष शील से होता है, जो श्वान गर्दभ आदिक हैं वे तो अज्ञानी हैं, कुशीली हैं, उनका स्वभाव 

प्रकृति ही ऐसी है कि पलटकर मोक्ष होने योग्य तथा उसके सोधने योग्य नहीं है, इसलिए पुरुष को 

मोक्ष का साधन शील को जानकर अंगीकार करना, सम्यग्दर्शनादिक हैं वह तो शील ही के 

परिवार पहिले कहे ही हैं इसप्रकार जानना चाहिए ।।२९॥। 

आगे कहते हैं कि शील के बिना ज्ञान ही से मोक्ष नहीं है, इसका उदाहरण कहते हैं - 

जड़ विसयलोलएहिं णाणीहि हविज्ज साहिदो मोक्खो । 
तो सो सच्चइपुत्तो दसपुव्वीओ वि कि गदो णरयं ।।३०।। 

यदिविषयलोलै: ज्ञानिभि: भवेत्‌ साधित: मोक्ष: । 
तहिस: सात्यकिपुत्र: दशपूर्विक: कि गत: नरक ।।३०।। 

अर्थ - जो विषयों में लोल अर्थात्‌ लोलुप आसक्त और ज्ञानसहित, ऐसे ज्ञानियों ने मोक्ष 
साधा हो तो दशपूर्व को जाननेवाला रुद्र नरक को क्यों गया ? 

भावार्थ - शुष्क कोरे ज्ञान ही से मोक्ष किसी ने साधा कहें तो दश पूर्व का पाठी रुद्र नरक क्‍यों 
गया ? इसलिए शील के बिना केवल ज्ञान ही से मोक्ष नहीं है, रुद्र कुशील सेवन करनेवाला हुआ, 

मुनिषद से भ्रष्ट होकर कुशील सेवन किया इसलिए नरक में गया, यह कथा पुराणों में प्रसिद्ध 
है।।३०॥। 

आगे कहते हैं कि शील के बिना ज्ञान से ही भाव की शुद्धता नहीं होती है - 

जड णाणेण विसोहो सीलेण विणा बुहेहिं णिट्टिट्टो । 
यदि विषयलोलुप ज्ञानियों को मोक्ष हो तो बताओ। 
दशपूर्वधारी सात्यकीसुत नरकगति में क्‍यों गया ।।३०।। 

दसपुव्वियस्स भावो य ण कि पुणु णिम्मलो जादो | । ३१।। 
यदि ज्ञानेन विशुद्ध: शीलेन विना बुधैर्निर्दिष्ट:। 
दशपूर्विकस्य भाव: च न कि पुनः निर्मल: जात: ।1३१।। 

अर्थ - जो शील के बिना ज्ञान ही से विसोह अर्थात्‌ विशुद्ध भाव पंडितों ने कहा हो तो दश 
पूर्व को जाननेवाला जो रुद्र उसका भाव निर्मल क्‍यों नहीं हुआ, इसलिए ज्ञात होता है कि भाव 
निर्मल शील ही से होते हैं। 

भावार्थ - कोरा ज्ञान तो ज्ञेय को ही बताता है, इसलिए वह मिथ्यात्व कषाय होने पर 

विपर्यय हो जाता है,अत: मिथ्यात्व कषाय का मिटना ही शील है, इसप्रकार शील के बिना ज्ञान 

ही से मोक्ष की सिद्धि होती नहीं, शील के बिना मुनि भी हो जाय तो भ्रष्ट हो जाता है। इसलिए 
शील को प्रधान जानना ॥।३१॥। 

आगे कहते हैं कि यदि नरक में भी शील हो जाय और विषयों में विरक्त हो जाय तो वहाँ से 

निकलकर तीर्थंकर पद को प्राप्त होता है - 

जाए विसयविरत्तो सो गमयदि णरयवेयणा पउरा | 
ता लेहदि अरुहपयं भणियं जिणवड्ढमाणेण ।।३२।। 

य: विषयविरक्त: स: गमयति नरकवेदना: प्रचुरा: । 
ad wad ade aftr जिनवर्द्धमानेन 11३२।। 

अर्थ - विषयों से विरक्त है सो जीव नरक की बहुत वेदना को भी गँवाता है वहाँ भी अति 
दुःखी नहीं होता है और वहाँ से निकलकर तीर्थंकर होता है ऐसा जिन वर्द्धमान भगवान्‌ ने कहा है । 

भावार्थ - जिनसिद्धान्त में ऐसे कहा है कि तीसरी पृथ्वी से निकलकर तीर्थंकर होता है यह 
भी शील का माहात्म्य है | वहाँ सम्यक्त्व सहित होकर विषयों से विरक्त हुआ भली भावना भावे 
तब नरक वेदना भी अल्प हो जाती है और वहाँ से निकलकर अरहंतपद प्राप्त करके मोक्ष पाता है, 

ऐसा विषयों से विरक्तभाव वह शील का ही माहात्म्य जानो । सिद्धान्त में इसप्रकार कहा है कि 

सम्यग्दृष्टि के ज्ञान और वैराग्य की शक्ति नियम से होती है, वह वैराग्यशक्ति है वही शील का 

यदि शील बिन भी ज्ञान निर्मल ज्ञानियों ने कहा तो। 

दशपूर्वधारी रूद्र का भी भाव निर्मल क्‍यों न हो ।।३१॥।। 
यदि विषयविरक्त हो तो बेदना जो नरकगत। 

वह भूलकर जिनपद लहे यह बात जिनवर ने कही ।।३२।। 

एकदेश है इसप्रकार जानना ।।३२॥। 

आगे इस कथन का संकोच करते हैं - 

एवं बहुप्पयारं जिणेहि पच्चक्खणाणदरसीहिं। 
सीलेण य मोक्खपयं अक्खातीद॑ य लोयणाणेहिं ।। ३३।। 

एवं बहुप्रकारं जिनै: प्रत्यक्षज्ञानदर्शिभि: । 
शीलेन च मोक्षपदं अक्षातीतं च लोकज्ञानै: 11 ३३।। 

अर्थ - एवं अर्थात्‌ पूर्वोक्त प्रकार तथा अन्य प्रकार (बहुत प्रकार) जिनके प्रत्यक्ष ज्ञान दर्शन 
पाये जाते हैं और जिनके लोक अलोक का ज्ञान है ऐसे जिनदेव ने कहा है कि शील से-अक्षातीत 

जिसमें इन्द्रियरहित अतीन्द्रिय ज्ञान सुख है ऐसा मोक्षपद होता है। 

भावार्थ - सर्वज्ञदेव ने इसप्रकार कहा है कि शील से अतीन्द्रिय ज्ञान सुखरूप मोक्षपद प्राप्त 
होता है, अत: भव्यजीव इस शील को अंगीकार करो, ऐसा उपदेश का आशय सूचित होता है, 

बहुत कहाँ तक कहें इतना ही बहुत प्रकार से कहा जानो ।।३३॥। 
आगे कहते हैं कि इस शील से निर्वाण होता है उसका बहुतप्रकार से वर्णन है वह कैसे ? 

सम्मत्तगाणदंसणतववीरियपंचयारमप्पाणं । 

जलणो वि पवणसहिदो डहंति पोरायणं कम्मं ।।३४।। 

सम्यक्त्वज्ञानदर्शनतपोवीर्यपंचाचारा: आत्मनाम्‌। 
ज्वलनोडपि पवनसहित: दहंति पुरातनं कर्म ।1३४।। 

अर्थ - सम्यक्त्व, ज्ञान, दर्शन, तप, वीर्य - ये पंच आचार हैं वे आत्मा का आश्रय 
पाकर पुरातन कर्मों को वैसे ही दग्ध करते हैं जैसे कि पवन सहित अग्नि पुराने सूखे ईंधन को दग्ध 
कर देती है। 

भावार्थ - यहाँ सम्यक्त्व आदि पंच आचार तो अग्निस्थानीय हैं और आत्मा के त्रैकालिक 

शुद्ध स्वभाव को शील कहते हैं, यह आत्मा का स्वभाव पवनस्थानीय है वह पंच आचाररूप 
अग्नि और शीलरूपी पवन की सहायता पाकर पुरातन कर्मबंध को दग्ध करके आत्मा को शुद्ध 

अरे! जिसमें अतीन्द्रिय सुख ज्ञान का भण्डार है। 
वह मोक्ष केवल शील से हो प्राप्त - यह जिनवर कहें ।।३३।। 
ये ज्ञान दर्शन वीर्य तप सम्यकत्व पंचाचार मिल। 

जिम आग ईंधन जलावे तैसे जलावें कर्म को ।।३४ |। 

  करता है, इसप्रकार शील ही प्रधान है। पाँच आचारों में चारित्र कहा है और यहाँ सम्यक्त्व कहने 

में चारित्र ही जानना, विरोध न जानना ।।३४।। 

आगे कहते हैं कि ऐसे अष्टकर्मो को जिनने दग्ध किये वे सिद्ध हुए हैं - 

णिदड्ढअट्टकम्मा विसयविरत्ता जिदिंदिया धीरा। 

तवविणयसीलसहिदा सिद्धा सिद्धि गदि पत्ता ।।३५।। 

निर्दग्धाष्टकर्माण: विषयविरक्ता जितेंद्रिया धीरा:। 

तपोविनयशीलसहिता: सिद्धा: सिद्धि गति प्राप्ता: 11३५।। 

अर्थ - जिन पुरुषों ने इन्द्रियों को जीत लिया है इसी से विषयों से विरक्त हो गये हैं और धीर 
हैं परीषहादि उपसर्ग आने पर चलायमान नहीं होते हैं, तप विनय शील सहित हैं वे अष्टकर्मों को 

दूर करके सिद्धगति जो मोक्ष उसको प्राप्त हो गये हैं, वे सिद्ध कहलाते हैं। 

भावार्थ - यहाँ भी जितेन्द्रिय और विषयविरक्तता ये विशेषण शील ही को प्रधानता से 

दिखाते हैं ।३५।। 

आगे कहते हैं कि जो लावण्य और शीलयुक्त हैं वे मुनि प्रशंसा के योग्य होते हैं - 

लावण्यसीलकुसलो जम्ममहीरुहो जस्स सवणस्स | 
सो सीलो स महतप्पा भमिज्न गुणवित्थरं भविए ।।३६।। 

लावण्यशीलकुशल: जन्ममहीरुह: यस्य श्रमणस्य | 

सः शील: स महात्मा भ्रमेत्‌ गुणविस्तार: भव्ये ।।३६॥।। 

अर्थ - जिस मुनि का जन्मरूप वृक्ष लावण्य अर्थात्‌ अन्य को प्रिय लगता है ऐसा सर्व अंग 
सुन्दर तथा मन वचन काय की चेष्टा सुन्दर और शील अर्थात्‌ अंतरंग, मिथ्यात्व विषय रहित 

परोपकारी स्वभाव - इन दोनों में प्रवीण निषुण हो बह मुनि शीलवान्‌ है, महात्मा है, उसके गुणों 

का विस्तार लोक में भ्रमता है, फैलता है। 

भावार्थ - ऐसे मुनि के गुण लोक में विस्तार को प्राप्त होते हैं, सर्बलोक के प्रशंसा योग्य होते 

जो जितेन्द्रिय धीर विषय विरक्त तपसी शीलयुत । 

बे are wat से रहित हो सिद्धगति को प्राप्त हों ।1३५।। 
जिस भ्रमण का यह जन्म तरु सर्वाग सुन्दर शीलयुत । 

उस महात्मन्‌ श्रमण का यश जगत में है फैलता ।।३६।। 

हैं, यहाँ भी शील ही की महिमा जानना और वृक्ष का स्वरूप कहा, जैसे वृक्ष के शाखा, पत्र, 

पुष्प, फल सुन्दर हों और छायादि करके रागद्रेष रहित सब लोक का समान उपकार करे उस वृक्ष 

की महिमा सब लोग करते हैं ऐसे ही मुनि भी ऐसा हो तो सबके द्वारा महिमा करने योग्य होता 
है ।।३६।। 

आगे कहते हैं कि जो ऐसा हो वह जिनमार्ग में रत्नत्रय की प्राप्तिरूप बोधि को प्राप्त होता है - 

णाणं झाणं जोगो दंसणसुद्धीय “वीरियायत्त। 

सम्मत्तदंसणेण य लहंति जिणसासणे बोहिं।।३७।। 

ज्ञानं ध्यानं योग: दर्शनशुद्धिश्च वीर्यायत्ता: । 

सम्यक्त्वदर्शनेन च लभन्ते जिनशासने बोधि ।।३७।। 

अर्थ - ज्ञान, ध्यान, योग और दर्शन की शुद्धता - ये तो वीर्य के आधीन हैं और सम्यग्दर्शन 

से जिनशासन में बोधि को प्राप्त करते हैं, रत्नत्रय की प्राप्ति होती है। 

भावार्थ - ज्ञान अर्थात्‌ पदार्थों को विशेषरूप से जानना, ध्यान अर्थात्‌ स्वरूप में एकाग्रचित्त 

होना, योग अर्थात्‌ समाधि लगाना, सम्यग्दर्शन को निरतिचार शुद्ध करना - ये तो अपने वीर्य 

(शक्ति) के आधीन है, जितना बने उतना हो, परन्तु सम्यग्दर्शन से बोधि अर्थात्‌ रलत्रय की प्राप्ति 

होती है, इसके होने पर विशेष ध्यानादिक भी यथाशक्ति होते ही हैं और इससे शक्ति भी बढ़ती है। 
ऐसे कहने में भी शील ही का माहात्म्य जानना, रत्नत्रय है वही आत्मा का स्वभाव है, उसको 

शील भी कहते हैं ।।३७॥। 

आगे कहते हैं कि यह प्राप्ति जिनवचन से होती है - 

'जिणवयणगहिदसारा विसयविरत्ता तवोधणा धीरा। 

सीलसलिलेण ण्हादा ते सिद्धालयसुह जंति ।।३८।। 

जिनवचनगृहीतसारा विषयविरक्ता: तपोधना धीरा: । 

  

  

  

  

  

१. मुद्रित सं. प्रति में वीरियावत्त ऐसा पाठ है जिसकी छाया वीर्यत्व॑ है। 

ज्ञानध्यानरु योगदर्शन शक्ति के अनुसार हैं। 
पर रत्नत्रय की प्राप्ति तो सम्यक्त्व से ही जानना ।।३७।। 

जो शील से सम्पन्न विषय विरक्त एवं धीर हैं। 

वे जिनवचन के सारग्राही सिद्ध सुख को प्राप्त हो ।।३८।।

शीलसलिलेन स्नाता: ते सिद्धालयसुर्ख यांति ।।३८।। 

अर्थ - जिनने जिनवचनों से सार को ग्रहण कर लिया है और विषयों से विरक्त हो गये हैं, 

जिनके तप ही धन है तथा धीर हैं ऐसे होकर मुनि शीलरूप जल से स्नानकर शुद्ध हुए वे 
सिद्धालय, जो सिद्धों के रहने का स्थान उसके सुखों को प्राप्त होते हैं। 

भावार्थ - जो जिनवचन के द्वारा वस्तु के यथार्थ स्वरूप को जानकर उसका सार जो अपने 

शुद्ध स्वरूप की प्राप्ति का ग्रहण करते हैं वे इन्द्रियों के विषयों से विरक्त होकर तप अंगीकार करते 
हैं-मुनि होते हैं धीर बीर बनकर परिषह उपसर्ग आने पर भी चलायमान नहीं होते हैं तब शील जो 
स्वरूप की प्राप्ति की पूर्णतारूप चौरासी लाख उत्तरगुण की पूर्णता वही हुआ निर्मल जल, उससे 
स्नान करके सब कर्ममल को धोकर सिद्ध हुए, वह मोक्षमंदिर में रहकर वहाँ परमानन्द अविनाशी 

अतीन्द्रिय अव्याबाध सुख को भोगते हैं, यह शील का माहात्म्य है । ऐसा शील जिनवचन से प्राप्त 

होता है, जिनागम का निरन्तर अभ्यास करना उत्तम है ।।३८।। 

आगे अंतसमय में सल्‍लेखना कही है, उसमें दर्शन ज्ञान चारित्र तप इन चार आराधना का 

उपदेश है ये भी शील ही से प्रगट होते हैं, उसको प्रगट करके कहते हैं - 

सव्वगुणखीणकम्मा सुहदुक्खविवजिदा मणविसुद्धा । 
पप्फोडियकम्मरया हव॑ंति आराहणापयडा।।३९।। 

सर्वगुणक्षीणकर्माण: सुखदुःखविवर्जिता: मनोविशुद्धा:। 
प्रस्फोटितकर्मरजस: भवंति आराधनाप्रकटा: ।।३९।। 

अर्थ - सर्वगुण जो मूलगुण उत्तरगुणों से जिसमें कर्म क्षीण हो गये हैं, सुख-दुःख से रहित हैं, 
जिसमें मन विशुद्ध है और जिसमें कर्मरूप रज को उड़ा दी है ऐसी आराधना प्रगट होती है। 

भावार्थ - पहिले तो सम्यग्दर्शन सहित मूलगुण व उत्तरगुणों के द्वारा कर्मों की निर्जरा होने से 
कर्म की स्थिति अनुभाग क्षीण होता है, पीछे विषयों के द्वारा कुछ सुख दुःख होता था उससे 
रहित होता है, पीछे ध्यान में स्थित होकर श्रेणी चढ़े तब उपयोग विशुद्ध हो, कषायों का उदय 
अव्यक्त हो, तब दुःख-सुख की बेदना मिटे, पीछे मन विशुद्ध होकर क्षयोपशम ज्ञान के द्वारा कुछ 

ज्ञेय से ज्ञेयान्तर होने का विकल्प होता है वह मिटकर एकत्ववितर्क अविचार नाम का शुक्लध्यान 

  

  

  

  

  

  

सुख-दुख विवर्जित शुद्धमन अर कर्मरज से रहित जो । 

वह क्षीणकर्मा गुणमयी प्रकटित हुई आराधना |।३९।।

बारहवें गुणस्थान के अन्त में होता है यह मन का विकल्प मिटकर विशुद्ध होना है। 

पीछे घातिया कर्म का नाश होकर अनन्त चतुष्टय प्रकट होते हैं, यह कर्मरज का उड़ना है, 
इसप्रकार आराधना की संपूर्णता प्रकट होना है। जो चरमशरीरी हैं उनके तो इसप्रकार आराधना 

प्रकट होकर मुक्ति की प्राप्ति होती है। अन्य के आराधना का एकदेश होता है अंत में उसका 
आराधन करके स्वर्ग प्राप्त होता है, वहाँ सागरों पर्यत सुख भोग कर वहाँ से चयकर मनुष्य हो 
आराधना को संपूर्ण करके मोक्ष प्राप्त होता है, इसप्रकार जानना, यह जिनवचन का और शील का 

माहात्म्य है ।।३९॥। 

आगे ग्रंथ को पूर्ण करते हैं वहाँ ऐसे कहते हैं कि ज्ञान से सर्वसिद्धि है यह सर्वजन प्रसिद्ध है वह 
ज्ञान तो ऐसा हो उसको कहते हैं - 

अरहंते सुहभत्ती सम्मत्त दंसणेण सुविसुद्ध। 
सील॑ विसयविरागो णाणं पुण केरिसं भणियं ।।४०।। 

अति शुभभक्ति: सम्यक्त्वं दर्शनेन सुविशुद्ध । 

शील॑ विषयविराग: ज्ञान पुन: कीदूर्श भणितं ।।४०।। 

अर्थ - अरहंत में शुभ भक्ति का होना सम्यक्त्व है, वह कैसा है ? सम्यग्दर्शन से विशुद्ध है 
तत्त्वार्थों को निश्चय-व्यवहारस्वरूप श्रद्धान और बाह्य जिनमुद्रा नग्न दिगम्बररूप का धारण तथा 

उसका श्रद्धान ऐसा दर्शन से विशुद्ध अतीचार रहित निर्मल है - ऐसा तो अरहंत भक्तिरूप 
सम्यक्त्व है, विषयों से विरक्त होना शील है और ज्ञान भी यही है तथा इससे भिन्न ज्ञान कैसा कहा 

है ? सम्यक्त्व शील बिना तो ज्ञान मिथ्या ज्ञानरूप अज्ञान है। 

भावार्थ - यह सब मतों में प्रसिद्ध है कि ज्ञान से सर्वसिद्धि है और ज्ञान शास्त्रों से होता है। 
आचार्य कहते हैं कि हम तो ज्ञान उसको कहते हैं जो सम्यक्त्व और शील सहित हो, ऐसा 
जिनागम में कहा है, इससे भिन्न ज्ञान कैसा है ? इससे भिन्न ज्ञान को तो हम ज्ञान नहीं कहते हैं, 

इनके बिना तो वह अज्ञान ही है और सम्यक्त्व व शील हो वह जिनागम से होते हैं | वहाँ जिसके 
द्वारा सम्यक्त्व शील हुए और उसकी भक्ति न हो तो सम्यक्त्व कैसे कहा जावे, जिसके वचन द्वारा 

  

  

  

  

  

  

    

  

  

  

  

विषय से वैराग्य अर्हृतभक्ति सम्यक्‌दर्श से। 
अर शील से संयुक्त ही हो ज्ञान की आराधना ।।४०।।

यह प्राप्त किया जाता है उसकी भक्ति हो तब जानें कि इसके श्रद्धा हुई और जब सम्यक्त्व हो तब 

विषयों से विरक्त होय ही हो, यदि विरक्त न हो तो संसार और मोक्ष का स्वरूप क्‍या जाना ? 

इसप्रकार सम्यक्त्व शील होने पर ज्ञान सम्यक्‌ज्ञान नाम पाता है। इसप्रकार इस सम्यक्त्व शील के 

संबंध से ज्ञान की तथा शास्त्र की महिमा है। ऐसे यह जिनागम है सो संसार से निवृत्ति करके मोक्ष 

प्राप्त करानेवाला है, यह जयवंत हो। यह सम्यक्त्व सहित ज्ञान की महिमा है वही अंतमंगल 

जानना ।।४०॥। 

इसप्रकार श्रीकुन्दकुन्द आचार्यकृत शीलपाहुड ग्रंथ समाप्त हुआ। 

इसका संक्षेप तो कहते आये कि शील नाम स्वभाव का है। आत्मा का स्वभाव शुद्ध ज्ञान 

दर्शनमयी चेतना स्वरूप है वह अनादि कर्म के संयोग से विभावरूप परिणमता है | इसके विशेष 

मिथ्यात्व कषाय आदि अनेक हैं, इनको रागद्रेषमोह भी कहते हैं, इनके भेद संक्षेप से चौरासी 

लाख किये हैं, विस्तार से असंख्यात अनन्त होते हैं, इनको कुशील कहते हैं | इनके अभावरूप 

संक्षेप से चौरासी लाख उत्तरगुण हैं, इन्हें शील कहते हैं, यह तो सामान्य परद्रव्य के संबंध की 
अपेक्षा शील-कुशील का अर्थ है और प्रसिद्ध व्यवहार की अपेक्षा स्त्री के संग की अपेक्षा 
कुशील के अठारह हजार भेद कहे हैं, इनका अभाव शील के अठारह हजार भेद हैं, इनको 

जिनागम से जानकर पालना । लोक में भी शील की महिमा प्रसिद्ध है, जो पालते हैं, वे स्वर्ग- 

मोक्ष के सुख पाते हैं उनको हमारा नमस्कार है वे हमें भी शील की प्राप्ति करावें, यह प्रार्थना है। 

( छप्पय ) 

आन वस्तु के संग राचि जिनभाव भंग करि। 
वरते ताहि कुशीलभाव भाखे कुरंग धरि।। 
ताहि तजें मुनिराय पाय निज शुद्धरूप जल। 

धोय कर्मरज होय सिद्ध पावै सुख अविचल ।। 

यह निश्चय शील सुब्रह्ममय व्यवहारै तिय तज नमै। 

जो पाले सबविधि तिनि नमूं पाऊँ जिन भव न जनम मैं ।।१।। 

( दोहा ) 
नमूं पंचपद ब्रह्ममय मंगलरूप अनूप। 

उत्तम शरण सदा लहूं फिरि न परूं भवकूप ।।२।। 

इति श्रीकुन्दकुन्दाचार्यस्वामि प्रणीत शीलप्राभ्भत की जयपुर निवासी 

पण्डित जयचन्द्र छाबड़ा कृत देशभाषामय वचनिका का 

हिन्दी भाषानुवाद समाप्त |८।। 
Ye ० 

| _— 

  

  

  

  

  

    

 



३४६ अष्टपाहुड 

वचनिकाकार की प्रशस्ति 
    इसप्रकार श्रीकुन्दकुन्द आचार्यकृत गाथाबंध पाहुडग्रन्थ है इनमें ये पाहुड हैं इनकी यह 

देशभाषामय वचनिका लिखी है । छह पाहुड की तो टीका टिप्पण है। इनमें टीका तो श्रुतसागर 

कृत है और टिप्पण पहिले किसी और ने किया है। इनमें कई गाथा तथा अर्थ अन्यप्रकार हैं, मेरे 

विचार में आया उनका आश्रय भी लिया है और जैसा अर्थ मुझे प्रतिभासित हुआ बैसा लिखा है। 

लिंगपाहुड और शीलपाहुड इन दोनों पाहुड की टीका टिप्पण मिला नहीं इसलिए गाथा का अर्थ 

जैसा प्रतिभास में आया वैसा लिखा है। 

श्री श्रुततागरकृत टीका षट्पाहुड की है, उसमें ग्रन्थान्तर की साक्षी आदि कथन बहुत हैं वह 

उस टीका की यह वचनिका नहीं है, गाथा का अर्थमात्र वचनिका कर भावार्थ में मेरी प्रतिभास में 

आया उनके अनुसार अर्थ लिखा है। प्राकृत व्याकरण आदि का ज्ञान मेरे में विशेष नहीं है 

इसलिए कहीं व्याकरण से तथा आगम से शब्द और अर्थ अपभ्रंश हुआ हो तो बुद्धिमान पंडित 

मूलग्रन्थ विचार कर शुद्ध करके पढ़ना, मुझे अल्पबुद्धि जानकर हँसी मत करना, क्षमा करना, 

सत्पुरुषों का स्वभाव उत्तम होता है, दोष देखकर क्षमा ही करते हैं। 

  

  

  यहाँ कोई कहे - तुम्हारी बुद्धि अल्प है तो ऐसे महान ग्रन्थ की वचनिका क्यों की ? उसको 

ऐसे कहना कि इस काल में मेरे से भी मंदबुद्धि बहुत हैं उनके समझने के लिए की है। इसमें 

सम्यग्दर्शन को दृढ़ करने का प्रधानरूप से वर्णन है, इसलिए अल्पबुद्धि भी बाँचे पढ़ें अर्थ को 

धारण करें तो उनके जिनमत का श्रद्धान दृढ़ हो। यह प्रयोजन जानकर जैसा अर्थ प्रतिभास में 

आया वैसा लिखा है और जो बड़े बुद्धिमान हैं वे मूल ग्रन्थ को पढ़कर ही श्रद्धान दृढ़ करेंगे, मेरे 

कोई ख्याति लाभ पूजा का तो प्रयोजन है नहीं, धर्मानुराग से यह बचनिका लिखी है, इसलिए 

बुद्धिमानों के लिए क्षमा करने योग्य है। 

  

  

  

इस ग्रन्थ की गाथा की संख्या ऐसे है - प्रथम दर्शनपाहुड की गाथा ३६ । सूत्रपाहुड की गाथा 

२७। चारित्रपाहुड की गाथा ४५ । बोधपाहुड की गाथा ६२ । भावपाहुड की गाथा १६५ । मोक्षपाहुड 

की गाथा १०६ | लिंगपाहुड की गाथा २२ | शीलपाहुड की गाथा ४० | ऐसे आठों पाहुड की 

गाथा संख्या ५०३ है।

( छप्पय ) 

frat निर्ग्थरूप तत्त्वाशथ धारन। 
सूतर जिनके वचन सार चारित ब्रत पारन ।। 
बोध जैन का जांनि आन का सरन निवारन | 
भाव आत्मा बुद्ध मांनि भावन शिव कारन ।। 

फुनि मोक्ष कर्म का नाश है लिंग सुधारन तजि कुनय। 
धरि शील स्वभाव संवारनां आठ पाहुड का फल सुजय ।।१।। 

( दोहा ) 
भई वचनिका यह जहाँ सुनो तास संक्षेप । 
भव्यजीव संगति भली मेटै कुकरमलेप ।।२।। 
जयपुर पुर सूबस बसे तहाँ राज जगतेश । 
ताके न्याय प्रतापतैं सुखी ढुंढ़ाहर देश ।।३।। 
जैनधर्म जयवंत जग किछु जयपुर मैं लेश । 

तामधि जिनमंदिर घणे तिनको भलो निवेश ।।४।। 
तिनिम ं  तेरापंथ को मंदिर सुन्दर एव। 
धर्मध्यान तामें सदा जैनी करे सुसेव ।॥५।। 
पंडित तिनिमैं बहुत हैं में भी हक जयचंद | 
प्रेन्‍्थ्यां सबके मन कियो करन वचनिका मंद ।।६।। 
कुन्दकुन्द मुनिराजकृत प्राकृत गाथा सार । 
पाहुड अष्ट उदार लखि करी वचनिका तार ।।७।। 
set fra पंडित हुते तिनिनें सोधी ae 
अक्षर अर्थ सु वांचि पढ़ि नहिं राख्यो संदेह ।॥८।। 
WSs कहछू प्रमादतें बुद्धि मंद परभाव। 
हीनाधिक कछु अर्थ ह्वै सोधो बुध सतभाव ।।९।। 
मंगलरूप जिनेन्द्रकूं नमस्कार मम होहु। 
विघ्न टलै शुभबंध ह्लै यह कारन है मोहु Poll 
संवत्सर दस आठ सत सतसठि विक्रमराय । 
मास भाद्रपद शुक्ल तिथि तेरसि पूरन थाय ।।११॥। 

इति वचनिकाकार प्रशस्ति | जयतु जिनशासनम्‌ | शुभमिति | “3 
oO”

